
Umsögn um frumvarp til laga um búfjárhald, 282. mál

Heilbrigðiseftirliti Reykjavíkur vísar til tölvupósts umhverfísnefndar Alþingis dags. 6. 
nóvember 2012 þar sem óskað er eftir umsögn um frumvarp til laga um búijárhald, þskj. 315, 
282. mál.

Almcnn umsögn

Heilbrigðiseftirlit Reykjavíkur (HER) hefur farið yfír frumvarpið og meðfylgjandi 
greinargerð og telur ástæðu til að gera við það nokkrar athugasemdir.HER telur til bóta að 
skv. frumvarpinu er lagt til að forðagæsla og söfnun hagtala skuli færast frá 
sveitarfélögunum til MAST enda eðlilegt að umsjón með málaflokknum sé hjá þeirri stofnun. 
Að mati HER vantar hinsvegar inn í frv. umfjöllun um hesthúsahverfi og búíjárhald í 
þéttbýli og að skilgreina og heimila gjaldtöku- og eftirlitsúrræði íyrir sveitarfélög, eigi þau 
að sjá um eftirlit með þessum atriðum. Ljóst er að sveitarfélög bera umtalsverðan kostnað af 
búfjárhaldi í þéttbýli, einkum þar sem hesthúsahverfí hafa risið. í einhverjum tilvikum er um 
að ræða hreina atvinnustarfsemi í ræktun hrossa eða útleigu á húsnæði. Þessi 
atvinnustarfsemi er ekki starfsleyfisskyld eins og önnur mengandi starfsemi, skv. 1. um 
hollustuhætti og mengunarvamir nr. 7/1998 með síðari breytingum. Engu að síður þarf 
sveitarfélagið og heilbrigðiseftirlit sveitarfélaga að hafa eftirlit með og sinna kvörtunum 
vegna hennar, ss. vegna meðferðar úrgangs og förgunar hans. Ekki er hins vegar að fínna 
gjaldtökuheimildir fyrir þessa vinnu. Til greina kæmi að gera búfjárhald sem þetta 
leyfisskylt og heimila gjaldtöku vegna árlegs eftirlits og kvartanaeftirlitsi, án þess að beinlínis 
sé verið að gera starfsemina starfsleyfisskylda skv. 1. um hollustuhætti og mengunarvamir.

Athugasemdir við einstaka greinar frumvarpsins

1. kafli. Markmið, gildissvið, skilgreiningar

2. gr. frv.: Kaninur og hænur eru oft í samþykktum sveitarfélaga tilgreind sem gæludýr. Hér 
þarf að tilgreina nánar i frv., verði það að lögum, að hér sé átt við þessi dýr þegar þau eru alin 
í atvinnuskyni - vegna afurðanna eða ræktunar.

III. Kafli Varsla búfjár

5.gr. frv.: HER telur að inn i frv. vanti ákvæði um ábyrgð sveitarfélaga sem leyfa
lausagöngu búQár, sem fer yfír á yfirráðasvæði annars sveitarfélags sem bannar lausagöngu. 
Það ætti að vera skylda allra sveitarfélags að koma í veg fyrir, að búfé, sem það heimilar að 
gangi laust um lönd sína, sem yfirráðamenn sinna lendna að lausagöngudýr fari yfir á lendur 
og lóðir annarra sveitarfélaga og/eða einstaklinga. Þvi ættu að gilda sömu reglur um 
sveitarfélög og íbúa sveitarfélaga, sem er gert skylt að girða lönd sín sómasamlega, þannig að 
búfé gangi ekki á annarra manna landi og bera jafnframt ábyrgð á lausagöngunnL

8.gr. frv.: Að mati HER ætti það ekki að vera á ábyrgð sveitarstjóma að taka við og annast 
um búfé sem fer inn á friðuð svæði heldur ætti MAST eða viðkomandi búnaðarsamband að 
sjá um þessi mál.

Virðingarfyllst 
f.h. Heilbrigðiseftirlits Reykjavíkur

